
				এই পাতাটির মুদ্রণ সংশোধন করা প্রয়োজন। 
ষষ্ঠ পরিচ্ছেদ ।
= { a
আগুনের সহিত হওয়া না মিশিলে আগুন যেমন জমিয়া উঠিতে পারে না, আঘাতের পর প্রতিঘাত না হইলে প্রেমও সেই-- রূপ আপন রাস্তা খুজিয়া পায় না। সেই দীঘির পাড়ে ফুলসাজে সজ্জিত চিরকিশোর প্রাচীন দেবতা অখিলচন্দ্রের হৃদয়ে যে খোচাটা মারিয়াছিলেন, তাহাতে হৃদয়ের অনেকটা স্তান জুড়িয়া ক্ষতি হইলেও তাহাতে একটা আশার প্রলেপ খাইয়া কতকটা আশু “প্ৰতিকার হইয়াছিল ; কিন্তু আজ কাছারী বাড়ীতে সেই আঘাতের উপর আবার প্রতিঘাত হওয়ায় ক্ষতিটা একেবারে রক্তারক্তি হইয়া সমস্ত হৃদয় জুড়িয়া কঁাচা ঘায়ে পরিণত হইল। জমাট আসরে প্রসিদ্ধ গায়কের মুখে যদি সহসা মধ্যপথে গান বেসুর বাহির হইয়া আইসে, তাহা হইলে যেমন সমস্ত যন্ত্র একেবারে তারস্বরে কঁাদিয়া উঠে, আজও সেইরূপ অখিলচন্দ্রের আশার গান সহসা বেসুর বাজায় তাহার হৃদয়ের সমস্ত তার থাকিয়া থাকিয়া কঁাদিয়া উঠিতে ब्लांॉिल ।
মৎস্য ধরিতে যাওয়া হইবে না, কৰ্ম্মশূন্য আষাঢ়ের দীর্ঘ মধ্যাহ্ন। সুযোগ বুঝিয়া আজ যেন তঁহাকে চারিদিক হইতে বিদ্রুপ করিতে লাগিল । তিনি শুইতে গেলেন, কিন্তু নিদ্ৰা আসিল না ।

